
„Dan itoe pengakoean tentoe kau soeda toelis dan bawa djoega sekarang?" tanja poela si dorna dengen bernapoe, sebagi djoega satoe orang jang ingin meliat satoe kabar jang ada membawa beroentoeng.

―„ Tentoe ada sama akoe.”

―„ Tjoba kasi akoe preksa."

―„ Baek. Tapi.........

―„ Tapi apa?"

„Silaken Sinsiang preksa sendiri" kata Leng Tjo sambil rogo sakoenja dan kaloearken itoe
soerat. la kasiken itoe ditangannja Lu Kok Tjalj:

Ini dorna delangken matanja dan membatja itoe soerat dari permeela sampe diachirnja.
„Apa kau maoe bilang ini ada soerat pengakoean?" menanja ini monjet toea sembari pandang
moekanja Leng Tjo. Mengartikah kau dengenini semoea?"

Leng Tjo tinggal diam sadja seraja pandang moekanja itoe dorna.

―„ Dalem ini semoea ada menoetoerken perkara gandjaran radja, apatah jang maoe dibilang soerat pengakoean! Boenjinja ini soerat angin boleh dibilang tiada berpenting, tjoema.. ... soeratnja ada ditoelis dengen dara, inilah ada sanget berbahaja bagi kita poenja pakerdjaän: Baginda boleh djadi berbalik pikirannja bila meliat soerat ini."

